
Tritol në banesën e 34-vjeçarit në Laprakë

10:06 22/01/2023

Shtëpia ishte me qira, ngjarja dyshohet mesazh për pronarin

Banesa që shihni në këto pamje ra pre e një shpërthimi me tritol pak pas mesnatës së të shtunës.

Rreth 30 gramë tritol dyshohet se u vu në oborrin e shtëpisë në zonën e Laprakës, që është marrë me

qira nga 34 vjeçari, Demir Cara.

Nga shpërthimi u regjistruan vetëm dëme materiale në banesën dykatëshe në rrugën Ndoc Martini.

34-vjeçari që kishte marrë banesën me qira punon në ndërtim, ndërsa pronarët e shtëpisë jetojnë

jashtë vendit.

Pikërisht te këto të fundit janë përqëndruar hetimet për ngjarjen, duke e cilësuar këtë sulm me tritol,

me dyshimin se shpërthimi ishte një mesazh ndaj pronarëve të banesës.

Megjithatë veri�kime po kryehen edhe për ndonjë kon�ikt të Demir Carës, ndonëse ky i fundit ka

mohuar një fakt të tillë.

Ky është rasti i dytë i shpërthimit me tritol brenda një kohe të shkurtër. Vetëm pak ditë më parë një

efektiv policie në Shkodër ra pre e një sulmi me tritol, ngjarje kjo ende pa autor.

